
Die geheim van ’n verskilmakende gemeente

Voortgesette Bedieningsontwikkeling

DIE GEHEIM VAN ŉ VERSKILMAKENDE GEMEENTE :

Aanbieders:
Prof Kobus Kellerman en Dr Frans Hancke

TEMA EN DOEL:

Waarom is dit so dat sommige gemeentes oënskynlik ŉ groter impak binne die gemeenskap, die land en die wêreld het? Watter kritiese faktore stel gemeentes in staat om suksesvol ŉ verskil in die wêreld te maak? Hierdie vrae het aanleiding gegee tot ŉ studie met die titel The common critical success factors determining the mission impact of the local church - an analytical study.

Hierdie retraite is ontwikkel om:

· hierdie kennis op ŉ stimulerende wyse aan gemeenteleiers oor te dra;

· dit te doen binne die geestelike klimaat wat deur ŉ retraite geskep word; en

· deelnemers blootstelling te gee aan hulpmiddels wat hulle sal bemagtig om hierdie materiaal binne gemeente-verband te benut

INHOUD: 

Dit is vir die aanbieders belangrik dat hierdie ŉ retraite met ŉ verskil sal wees. Daarom word hier nie gepoog om navorsingsresultate op ŉ meganistiese wyse oor te dra nie, maar dat deelnemers hierdie geleentheid as ŉ belewenis met die Here en mekaar (encounter) sal ervaar. Ruim tyd word dus gebruik om persoonlik en kollektief met die Skrif en meer spesifiek die verhaal van Nehemia besig te wees.

Hieruit en hierdeur word ŉ konteks geskep waarbinne daar gewerk word met die resultate wat gefundeer is op navorsing wat vir Magister en Doktorale studies aan die Universiteit Vrystaat gedoen is. Dit stel tien karakteristieke (missioristieke) van die missionele (gestuurde) gemeente bekend en kan soos volg opgesom word:

· Die vertrekpunt word die vraag of God ŉ plan het en of hy reaktief uitgelewer is aan sy eie skepping en skepsels. Deur te fokus op die groot kosmiese momente word deelnemers begelei om te verstaan dat daar nog altyd ŉ plan was en steeds is. Hierdie plan loop nie skeef nie. God se plan kan net op een plek ontdek word en dit is in die Skrif. Uiteindelik word die deelnemers gekonfronteer met die bevrydende ontdekking van die Missio Dei – wat van hier af soos ŉ goue draad deur die konsultasie loop.
· Vervolgens word deelnemers gehelp om te verstaan dat God se plan universeel, maar ook spesifiek en kontekstueel is. Dat hy sy mense gebruik in die uitvoering daarvan – soos in die Ou Testament, so ook in die Nuwe Testament en so vandag nog. Hier word dit dus belangrik om te verstaan dat God met sy Kerk kommunikeer – dat hy vir ons ook die voorreg van gebed gee. Dat ons sy wil mag (en moet) ken. Dat sy wil nie stowwerig tussen boeke se bladsye vasgevang is nie, maar dat hy, die lewende Hoof van sy Kerk, deur sy Gees sy gemeente wil lei en gebruik. Dat die verskeidenheid van spiritualiteit binne sy liggaam nie ŉ bedreiging is nie, maar ŉ wonderlike gawe wat die gemeente moet benut om effektief met hom te kan meewerk.
· As ons verstaan dat hy met sy gemeente praat en sodoende eintlik sy spesifieke ‘marsopdrag’ aan die Kerk gee – moet ons ook verstaan dat visie nie ŉ modegier is nie, maar wel die verbalisering van God se wil vir sy gemeente. 

· Die verwoording en die uitleef van die visie sal die gemeente se missionele karakter duidelik vertoon. Sekerlik is alles wat die gemeente doen nie missionêr nie, maar die missionele karakter en bestaansdoel van die kerk is onlosmaaklik met mekaar verweef. Die missionele karakter impliseer dat God sy kerk stuur en dat die hele gemeente as God se verskilmakers in die wêreld moet leef.

· Dit vra ŉ duidelike verstaan en oriëntering met betrekking tot die Koninkryk. In die oë van Verkuyl is die Koninkryk die naaf waarom die missionêre wiel draai. Klem word ook gelê op Jesus se deurlopende fokus op en beklemtoning van die Koninkryk. As die Koninkryk nie verstaan word nie, word getuienis en ten diepste kerkwees nie verstaan nie!

· As die gemeente ŉ Koninkryksperspektief vertoon sal daar ook ŉ natuurlike hunkering wees na numeriese groei – dat meer en meer mense hulle lewens sal toewy aan die Koning van die Koninkryk. Dat meer en meer mense sy genade vir hulself sal toe-eien.

· Vervolgens word die bepalende rol van leierskap in die hele proses verduidelik. Duidelike onderskeid tussen leierskap en bestuur word gemaak en dit word deurgaans beklemtoon dat leierskap nie net in die predikant / dominee gesetel is nie, maar dat Bybel-gefundeerde leierskap groter inhoud en betekenis het as wat algemeen aanvaar word.

· Dit blyk dat dit ‘moeilik’ is om die boodskap van versoening te leef en te verkondig as ons self in die skerwe van gebroke verhoudings trap. Hierdie saak sou een van die ‘remmers’ (!) wees wat die gemeente se missionêre impak benadeel.

· Uiteindelik moet die leiers in die gemeente daarin slaag om God se wil, wat vertaal is in ŉ visie, tot uitvoering te bring deur effektiewe strategiese en operasionele praktyke.

· En ten slotte, natuurlik is daar gesonde hermeneutiese gronde om te verwag dat ŉ gemeente, wat met God op weg is, ŉ verskil sal maak – daar moet en sal praktiese uitkomste wees.
· Bykomstig word deelnemers bekendgestel aan die MissioMatriks, ŉ kragtige en bewese hulpmiddel wat as meetinstrument (koorspen) binne gemeentes gebruik kan word en wat bykans onbeperkte geleentheid bied om fokus te verskerp en entoesiasme en betrokkenheid binne ŉ gemeente te bevorder.
UITKOMSTE:
Deur hierdie retraite word gepoog om:

· geleentheid te skep waartydens gemeenteleiers geestelik en emosioneel vernuwe kan word;

· ŉ relevante en substantiewe bydrae te maak tot die vergroting van die missionêre impak van God se mense in die wêreld
· ŉ Bybelse, holistiese, relevante en kontekstuele missionêre ekklesiologie by gemeenteleiers en uiteindelik by alle gelowiges te help skep
· geykte, skadelike en remmende missionêre paradigmas aan die kaak te stel
· ŉ diagnostiese en remediërende hulpmiddel (model) bekend te stel waardeur gemeentes hul unieke bydrae en impak kan moniteer en verskerp  
· om nuwe entoesiasme, energie en fokus binne die kerk te help skep sodat God se mense waarlik as sy verskilmakers binne sy skepping sal lewe
PRAKTIESE BESONDERHEDE

Retraite-datums en -plekke vir 2010:
· Maandag 19 (18:00) tot Woensdag 21 Julie (21:00) - Menuha, Bloemfontein

· Maandag 16 (18:00) tot Woensdag 18 Augustus (21:00) - Gauteng

· Maandag 30 Augustus (18:00) tot Woensdag 1 September (21:00) - Addo Zuurberg Mountain Resort

· Maandag 13 (18:00) tot Woensdag 15 September (21:00) - Wes-Kaap

Beperkte getalle:
Vanweë die beoogde uitkomste van die retraite word ŉ beperkte aantal deelnemers geakkommodeer
Retraite-koste:
R1200 per persoon
(Sluit volledige verblyf in. 'n Boek (240 bladsye) met die titel Ons is die Plan – ŉ gemeente met ŉ verskil maak ŉ verskil, het die lig gesien om die navorsing op prikkelende wyse oor te dra. Hierdie publikasie vorm die basis vir die retraite en word as deel van die retraite-materiaal aan deelnemers beskikbaar gestel)

Verblyf en etes:
Volledige verblyf (vanaf Maandagaand tot Donderdagoggend na ontbyt) is ingesluit by die retraite-koste.

Reiskoste:
Die reiskoste is ŉ reëling tussen die deelnemer self en die kerkraad.
VBO-krediete:
Bywoning van die retraite verdien 30 krediete.

Keerdatums:
Inskrywings sluit:


Menuha


Maandag 12 Julie


Gauteng


Maandag 9 Augustus


Addo Zuurberg
Maandag 23 Augustus

Wes-Kaap
Maandag 6 September
PROGRAM 

Maandag
Tot 18:00
Aankoms / Registrasie

18:00

Aandete

19:00

Sessie 1

Dinsdag
07:30

Ontbyt

08:30

Met die Woord en die woord

10:30

Tee

11:00

Sessie 2

13:00

Middagete

14:30

Sessie 3

15:30

Koffie

16:00

Sessie 4

17:00

Ontspan

18:00

Aandete

19:00

Sessie 5

Woensdag
07:30

Ontbyt

08:30

Met die Woord en die woord

10:30

Tee

11:00

Sessie 6

13:00

Middagete

14:30

Sessie 7

15:30

Koffie

16:00

Sessie 8

17:00

Ontspan

18:00

Aandete

19:00

Sessie 10

Donderdag
07:30

Ontbyt

08:30

Vertrek

VBO : Die Geheim van ŉ Verskilmakende Gemeente

Inskrywingsvorm

Sluitingsdatum:  Sien praktiese besonderhede
Retraite waarvoor ingeskryf (Menuha/Gauteng/Addo Zuurberg/Wes-Kaap):
_____________

Naam en Van:
__________________________________________________

Adres (lyn 1):
__________________________________________________

Adres (lyn 2):
________________________________ Poskode: _________

Tel Landlyn:

__________________________________________________

Tel Sel:

__________________________________________________

Faks:


__________________________________________________

E-pos:


__________________________________________________

Betaling ingesluit:
R   _________

Pos, faks of epos inskrywings aan:

Dr Frans Hancke
Slakpos: McClintockstraat 2; Monumenthoogte; Kimberley; 8301





Faks: 053 833 3280




E-pos: frans@dieplan.org
Direkte bankinbetalings:

ABSA
Spaarrekening
Naam:
DiePlan
Rekening nr:
9191197228
Verwysing: 
retraite + [Jou Van]

Stuur inbetalingstrokie saam met inskrywing en onthou asb die verwysing

